
ACTA SESIÓN Nº  4  DO TRIBUNAL CUALIFICADOR DO PROCESO SELECTIVO PARA 
UNHA (1)  PRAZA DE FUNCIONARIO/A DE CARREIRA PERTENCENTE AO GRUPO A, 
SUBGRUPO  A1,  ESCALA  DE  ADMINISTRACIÓN  XERAL,  SUBESCALA  TÉCNICO  DE 
ADMINISTRACIÓN XERAL, PRAZA INCLUÍDA NA OEP DO CONCELLO DE PORTO DO 
SON CORRESPONDENTE AO ANO 2023 E CREACIÓN DE BOLSA DE EMPREGO

Lugar: Concello de Porto do Son
Data: 22/02/2024
Proceso selectivo: Selección  Funcionario  de  carreira  “Técnico  de Administración  Xeral“  e 
creación de Bolsa de Emprego 

Composición do Tribunal:

Presidenta: Dª Marina Núñez Orjales.
Vogais: 

 Dª  Marta Vázquez Garea 
 Dª Mª Teresa Cid Poza 
 Dª Lucía Artime Alonso

Secretaria: Mónica Pichel García 

Na Casa de Cultura do Concello de Porto do Son sita en sita en rúa Atalaia nº 11. CP 15970,  
ás 8:50 horas se reúnen os membros do Tribunal arriba mencionados para a celebración do 
terceiro exercicio da fase de oposición para a selección da praza citada no encabezamento 
desta Acta;  conforme ás Bases da convocatoria que foron publicadas nos Boletíns Oficiais 
sinalados.

“Terceira proba

Consistirá na resolución dun ou varios supostos prácticos (cun máximo de dous) referentes ás 
funcións da praza que o Tribunal determine, durante un período máximo de 4 horas e que 
estarán relacionados coas materias comúns e específicas do programa.

Para a resolución deste exercicio, o opositor poderá aplicar normativa estatal e autonómica. 
Durante o desenvolvemento desta proba os aspirantes poderán consultar os textos legais e 
xurisprudenciais non comentados dos que acudan provistos.

Neste exercicio,  que será corrixido directamente polo Tribunal,  valorarase a capacidade de 
análise  e  a  aplicación  razoada  dos  coñecementos  teóricos  á  resolución  dos  problemas 
prácticos plantexados. Estimarase especialmente a sistemática na proposta, a formulación de 
conclusións, coñecemento e axeitada aplicación da normativa vixente.

Cualificarase de 0 a 10 puntos e será necesario para aprobar obter como mínimo 5 puntos. 
Serán  eliminados  aqueles  aspirantes  que  non  o  obteñan.  A  cualificación  deste  exercicio 
efectuarase con tres decimais. Corresponderá ao tribunal determinar o nivel de coñecementos 
esixido para acadar a puntuación mínima.

No  caso  de  poñerse  varios  supostos  prácticos  polo  Tribunal,  se  se  valoran  con  distinta 
puntuación cada un deles, deberá indicarse no exercicio entregado ao opositor a ponderación 
sobre o total deste exercicio ou a puntuación de cada un deles. Neste caso, para aprobar será 
necesario obter, en cada suposto práctico, unha cualificación mínima do 40% da puntuación de 
cada suposto  práctico  e  obter,  como mínimo,  una cualificación  total,  neste  exercicio,  de  5 
puntos.

O Tribunal non poderá valorar os exercicios daqueles opositores que deixaran sen desenvolver 
en absoluto algún dos supostos.”

A antes da realización do terceiro exercicio da fase de oposición, o Tribunal ultima a confección 
do mesmo entre as 8:55 h. e as 9:10 h. Una copia do exercicio únese á presente acta como 
Anexo I. 

Son convocados os aspirantes ás 9:26 h. á  celebración do terceiro exercicio, na segunda 
planta da Casa de Cultura do Concello de Porto do Son. Unha vez realizado o chamamento, a 
Secretaria  do  Tribunal  dálles  aos  aspirantes  presentados  as  instrucións  oportunas  para  a 
realización  do exercicio,  recordando o  contido  da  na  base  9.2  transcrita.  A realización  do 
exercicio é entre as 9:30 h. e as 12:50 h.

De conformidade co anuncio publicado en data de 21/02/2024 na sede electrónica do Concello 
de Porto do Son, ás 13:15 h do día ao comezo indicado se procede ao chamamento dos 
aspirantes para a lectura do exercicio realizado polos mesmos. Rematada a súa lectura por 
cada un dos aspirantes, se procede á corrección do exercicio polo tribunal que remata ás 15:30 
horas do día comezo sinalado. A cualificacións do exercicio efectúase por unanimidade dos 
membros  do  Tribunal.  A  motivación  da  puntuación  obtida  polos  aspirantes  presentados  ó 
terceiro exercicio incorporase como Anexo II a este Acta.

O resultado da puntuación dos aspirantes presentados á celebración do terceiro exercicio é o 
seguinte:

Nº APELIDOS NOME DNI 1º
 EXERCICIO

2º
 EXERCICIO

3º
EXERCICIO

1 Lemus de la 
Iglesia 

Uxía ***2172*
*

5,875 9,500 8,250

2 Velasco 
López 

Pedro ***9977*
*

6,875 5,475 3,750

Segundo  o  establecido  na  base  9.2.  das  que  rexen  a  convocatoria,  a  terceira  proba 
cualificarase de cero a dez puntos, sendo preciso acadar cinco puntos como mínimo, para non 
quedar eliminado

Acompáñase como Anexo III a este Acta unha relación de opositores que superaron este 
terceiro exercicio da fase de oposición e as puntuacións obtidas.

2.- Cuarto exercicio. Coñecemento de galego.

“Cuarta proba
Coñecemento  de  galego.  Consistirá  na  realización  dunha  proba  escrita  que  serva  para 
acreditar o coñecemento do idioma galego, sen prexuízo de que por parte do tribunal se poidan 
levar a cabo preguntas a fin de avaliar igualmente a expresión oral en galego do/a aspirante,  
nun tempo máximo de 30 minutos.
Terá carácter obrigatorio, e eliminatorio, agás para aqueles opositores que na solicitude de 
admisión no proceso selectivo declarasen estar en posesión do certificado CELGA nivel 4 ou de 
ter superados os estudos conducentes á obtención da validación do nivel de competencia en 
lingua galega equivalente ao CELGA 4 segundo a Orde do 16 de xullo de 2007 da Consellería 
de Cultura, Educación e Ordenación Universitaria, modificada pola ORDE do 10 de febreiro 
de 2014, ou estar en condicións de obtelos coma máximo á data de remate de presentación de 
instancias.  O  exercicio  será  cualificado  de  apto  ou  non  apto.  Serán  eliminados  aqueles 
aspirantes que non sexan cualificados de aptos.
Corresponderá  ao  tribunal  determinar  o  nivel  de  coñecementos  esixido  para  acadar  a 
cualificación de apto”

Á vista do disposto nesta Base 9.2. comprobase polo Tribunal que a aspirante presentada e 
que superou o terceiro exercicio da oposición ten superado o curso de perfeccionamento da 
lingua galega que lles exime da realización desta cuarta proba. 

Nº APELIDOS NOME DNI 1º
 EXERCICIO

2º
 EXERCICIO

3º
EXERCICIO

4º 
EXERCICIO

1 Lemus de la 
Iglesia 

Uxía ***2172*
*

5,875 9,500 8,250 CELGA IV

3.- Cualificación final. Proposta de nomeamento.

“Cualificación final.
A cualificación definitiva da oposición será o resultado da suma das puntuacións outorgadas 
polo tribunal en cada un dos exercicios que compoñen a fase de oposición.
De tal xeito, despois de rematar as probas, o tribunal proporá ao aspirante a ser nomeado 
como  funcionario  de  carreira  e  a  formación  da  bolsa  de  emprego  pola  suma  total  das 
puntuacións obtidas na oposición empezando polo aspirante que obtivera a maior puntuación. 
No caso de empate terá preferencia o aspirante que teña obtido unha maior puntuación na 
terceira proba; de persistir o empate, terá preferencia o aspirante que obtivera máis puntuación 
na segunda proba; de persistir o empate terá preferencia o aspirante que tivera maior número 
de respostas  correctas  na primeira  proba.  Se  pese a isto  persistise  o  empate resolverase 
mediante  sorteo  público  ante  alo  menos  dous  membros  do  Tribunal  sendo  un  deles 
necesariamente o Secretario do mesmo.”

N
º

APELIDOS NOME DNI 1º
 EXERCICI

O

2º
 EXERCICI

O

3º

EXERCICI
O

4º 

EXERCICI
O

1 Lemus de la 
Iglesia 

Uxía ***2172*
*

5,875 9,500 8,250 CELGA IV

Á vista de tódalas actuacións feitas por este Tribunal e unha vez rematado o proceso selectivo 
no que actuou, de acordo coa base 9ª.3 das especificas da convocatoria transcrita, proponse 
o Sr. Alcalde:

Primeiro.- O nomeamento como funcionaria propia do Concello de Porto do Son na Escala de 
Administración  Xeral,  Subescala  Técnica,  denominación  Técnico  de  Administración  Xeral, 
Grupo A1, nivel 28, á única aspirante seguinte que superou o proceso de selección da referida 
praza: 

Proposta de nomeamento : UXÍA LEMUS DE LA IGLESIA, DNI ***2172**

De  conformidade  co  indicado  na  base  10ª  reguladora  do  procedemento  se  selección,  a 
aspirante  proposta,  achegará  no  prazo  máximo  de  10  días  naturais,  contados  a  partir  da 
publicación da lista de aprobados no taboleiro de edictos, os documentos indicados na citada 
base para poder efectuarse o nomeamento ao seu favor.

4.- Lista de reserva.

Á vista de que non hai máis aspirantes que superaran o procedemento se selección, non se 
propón polo Tribunal lista de reserva.

Os aspirantes poderán presentar reclamacións ante o Tribunal de selección finalizada a 
valoración  ou  proba  e  esta  sexa  publicada  no  taboleiro  electrónico  de  anuncios  (  
https://portodoson.sedelectronica.gal).
 Esta circunstancia farase constar  no anuncio de publicación correspondente.  Para a 
presentación de reclamacións disponse dun prazo de cinco días contados a partir do día 
seguinte ao da publicación.

Sendo as 15:30 horas levántase acta do seu contido, asinándoa os membros presentes deste 
tribunal, do que eu como Secretaria dou fe.

----------------------

Anexo I.

SUPOSTO PRÁCTICO

Con data de  08.01.2024 a Xunta de Goberno Local  do  Concello  de Quintanilla  das Peras 
(Concello  cunha  poboación  de  8.500  habitantes  e  municipio  pertencente  á  Comunidade 
Autónoma de Galicia) acorda conceder licenza de obras a Don Sabino Losa Sánchez  para 
edificación e implantación dun campamento de turismo nun chan rústico de especial protección. 
O informe técnico emitido no expediente era desfavorable á concesión da licenza indicando 
que: 

a. É precisa a autorización previa da Consellería de Patrimonio por situarse no contorno de 
protección dos bens do patrimonio cultural de Galicia.

b. O proxecto técnico incumpre o disposto no artigo 39 da Lei do Solo de Galicia en tanto 
que  a  superficie  máxima  ocupada  pola  edificación  en  planta  alcanza  o  21%  da 
superficie do predio. 

O acordo de concesión da licenza motiva o seu outorgamento en dous argumentos:

1. O informe da Consellería de Patrimonio está solicitado e así consta solicitude efectuada 
e  recibida  polo  citado  organismo,  polo  que  se  condiciona  o  outorgamento  da  licenza  á 
obtención do devandito informe favorable.
2. O incumprimento sinalado no informe técnico non é substancial en tanto que só excede 
nun 1%  do esixido pola normativa aplicable, polo que non sería proporcionado denegar a 
licenza en tal suposto.

En data de 01.02.2024,  e tras  a tramitación do expediente administrativo, dona Encarnación 
Sánchez López, veciña do municipio de Quintanilla das Peras, que tivo coñecemento de que o 
Concello denegou o ano anterior unha licenza para campamento de turismo na mesma zona, 
presenta  un  escrito  ao  Concello  solicitando  ao  amparo  do  previsto  na  Lei  19/2013,  de 
transparencia,  acceso á información pública e bo goberno ( LTAIBG),   copia do acordo de 
concesión da licenza, así como que se lle informe das razóns que levaron ao Concello ao 
outorgamento da licenza.

O Concello non contestou a tal petición.

O ano anterior, en data de 01.02.2023,  dona Encarnación Sánchez López presentaba outro 
escrito no Concello, onde expoñía que o 15 de xaneiro de 2023 estaba a dar un paseo pola rúa 
Velázquez cando observou que o edificio  construído  na parcela  situada  no número 23 da 
devandita rúa está a ocupar parte do Parque dos Rosais, solicitando que se tramite expediente 

de  reposición  de  legalidade  urbanística  contra  a  Comunidade  de  Propietarios  do  edificio,  
ordenando a súa demolición. Con data de 15.02.023 os servizos técnicos do Departamento de 
Urbanismo emiten informe indicando:

“Virándose visita de inspección en data de 09.02.2023 á finca de referencia, situada na rúa 
Velázquez,  comprobouse  a  veracidade  dos  feitos  denunciados.  O  edificio  en  cuestión 
excedeuse dos límites da aliñación oficial e está a invadir na zona sur do Parque dos Rosais 
unha superficie de 20 m2, tal e como se detalla en plano que se achega. Conforme o PXOM do 
municipio de Quintanilla das Peras do ano 1997, o Parque sitúase nunha parcela de 200.000 
m2, está cualificada como Zona Verde pública e consta de titularidade municipal.”

En data de 15.02.2023, tras comprobarse que a Comunidade de propietarios carecía de título 
habilitante que lexitimase a construción do edificio en cuestión, dítase resolución de Alcaldía do 
Concello pola que se acorda a incoación de expediente de reposición de legalidade urbanística 
contra a citada Comunidade de propietarios pola construción do edificio invadindo o Parque Os 
Rosais.

Fronte  ao  devandito  acordo  a  Comunidade de Propietarios  presenta  escrito  de alegacións 
indicando:

1. 1.  Que a denuncia que orixina o expediente foi interposta por persoa que carece de 
lexitimación para iso, polo que carece de validez xurídica.

2. 2. Que as obras prescribiron, tendo en conta que foron realizadas hai máis de 6 anos.
3. 3. A data de 15.02.2023 atópase en tramitación unha modificación puntual do PXOM, 

modificación que tras a súa aprobación provisional  polo Pleno do Concello e posterior 
aprobación  definitiva  pola  Consellería  de  Urbanismo da  Comunidade Autónoma de 
Galicia, está pendente de inscrición no Rexistro de Plan Urbanístico de Galicia, sendo 
nese caso posible a legalización do edificio conforme a nova normativa.

En  data  de  05.11.2023  o  Pleno  do  Concello  de  Quintanilla  das  Peras,  previo  ditame  da 
Comisión Informativa correspondente, adopta acordo (por 6 votos a favor e 6 votos en contra,  
decidindo o Alcalde co seu voto de calidade  a favor da aprobación da modificación en segunda 
votación),  aprobando  inicialmente  a  Modificación  Puntual  3.ª  do  PXOM  do  Concello  de 
Quintanilla das Peras, modificación pola que se aproba unha recualificación de chan de sistema 
xeral de parques e xardíns a unha zona de aproveitamento privado, con usos comerciais e de 
oficina, co fin último de acoller un gran establecemento comercial onda outras actividades de 
aparcamentos.

Durante o trámite de información pública, dona Encarnación Sánchez López alega nulidade de 
pleno dereito da modificación puntual aprobada inicialmente porque :

a. Non se someteu á preceptiva avaliación ambiental  estratéxica a citada modificación 
puntual.

b. Non se valorou nin se incorporou a perspectiva de xénero con ocasión de aprobar a 
referida modificación do plan xeral.

Cuestións a desenvolver: Responda motivadamente ás seguintes cuestións:

1. Emita un pronunciamento xurídico sobre a procedencia do outorgamento da devandita 
licenza  de  obras  á  luz  dos  datos  achegados  no  expediente  (e  sen  entrar noutras 
consideracións respecto á  actividade). 

Puntuación: 2,5 puntos.

2.  Realice  unha  análise  sobre  a   legalidade  da  petición  de  información  de  dona 
Encarnación Sánchez López ao amparo da lexislación vixente, indicando así mesmo as 
posibles  vías que ten a interesada ante o silencio da Administración.

Puntuación: 2,5  puntos.

3. Emita un pronunciamento sobre a validez do acordo de incoación do expediente de 
reposición da legalidade urbanística realizado polo Alcalde, así como sobre cal debería 
de ser o pronunciamento municipal respecto ás  alegacións realizadas pola Comunidade 
de Propietarios.

Puntuación: 2,5 puntos.

4. Emita un pronunciamento sobre a válida adopción do acordo municipal de aprobación 
inicial da modificación do PXOM á luz dos datos achegados no suposto e así mesmo 
sobre a procedencia da estimación /desestimación das alegacións efectuadas por doa 
Encarnación Sánchez López.

Anexo II- Motivación da puntuación obtida polos aspirantes presentados a e que leron o 
terceiro exercicio, e pola orde de lectura.

1. Uxía Lemus de la Iglesia Puntuación: 8,250.

As solucións que a aspirante expón son correctas para case a totalidade das cuestións presentadas, pois 
nun dos supostos a proposta que realiza a aspirante non pode estimarse plenamente correcta a teor da 
normativa aplicable.
Doutro lado, a resolución do suposto presentada reflicte un manexo e emprego con soltura, corrección e 
rigor da normativa urbanística e administrativa aplicable. 
Cómpre salientar, finalmente, que a exposición das solucións ofrecidas se realiza de maneira clara e 
ordenada, de xeito ben fundamentado e razoado e sen caer en divagacións ou exposición de contidos 
alleos ás cuestións a responder. 

2. Pedro Velasco López: 3,750

A avaliación da resolución das cuestións suscitadas no exercicio pon de manifesto dúas eivas básicas:

 Nas  cuestións  nas  que  se  presentan  solucións  correctas  as  ofrecidas  son  incompletas, 

abordando só de xeito parcial as posibles do suposto. 

 Noutras cuestións o aspirante,  directamente,  ofrece solucións erróneas a teor da lexislación 

aplicable.  (  exemplo:  maioría  esixida  para  a  adopción  do  acordo  de  aprobación  inicial  da 

modificación puntual plantexada; número de concelleiros da Corporación; aplicación errónea do 

artigo 39 da LSG, etc) 

Por outra banda, o aspirante mostra un manexo da normativa aplicable para a resolución do suposto, sen 
a  suficiente  desenvoltura,  posto  de  manifesto  entre  outros  coa   indicación  da  aplicación  da  Lei 
autonómica  de  transparencia  á  pregunta  número  2  do  suposto,  ou  aplicación  da  LPAP  á  primeira 
pregunta do suposto.

A maiores do exposto, na contestación dalgunhas das cuestións o aspirante realiza unha exposición de 
contidos sen interese para a súa resolución e que carecen de valor.

En  consecuencia,  estímase que  a  resolución  do  exercicio  non  evidencia  un  nivel  de  coñecementos 
suficiente para consideralo superado.

ANEXO III.- Relación de opositores que superaron o terceiro exercicio.

N
º

APELIDOS NOME DNI 3º

EXERCICI
O

1 Lemus de la 
Iglesia 

Uxía ***2172*
*

8,250

